
Zenica, 30.01.2018.godine

S ciljem ostvarenja nezavisnosti i nepristrasnosti sudske vlasti, ostvarenja vladavine prava, efikasne i dostupne pravde, ostvarenja prava na pravično, fer i pošteno suđenje i zaštite prava svih građana kao stranaka suda postupajući po obavezi iz odredbe čl.8. Pravilnika o unutrašnjem  sudskom poslovanju („Službeni glasnik BiH“,broj:66/12)  predsjednica Općinskog  suda u  Zenici  Dijana Ajanović  donosi 
PROGRAM RADA

Općinskog suda u Zenici za 2018.godinu

Uvod

Ovaj program rada urađen je nakon Izvještaja o radu suda za 2017.godinu prema kojem je u sudu  31.12.2017.godine ostalo neriješenih ukupno  135.180  predmeta. 
Program proizilazi iz stvarne i mjesne nadležnosti ovog suda utvrđene  Zakonom  o sudovima u Federaciji BiH („Službene novine FBiH“,broj:38/05 ...52/14) ustanovljene, kada je riječ o privrednim  sporovima, registraciji poslovnih subjekata, stečajevima, likvidacijama, carinskim i poreznim prekršajima ne samo za područje Grada  Zenice, nego za područje cijelog Zeničko-dobojskog kantona.

Osnovni dio programa

I

Početak 2018.godine obilježen je sa 135.180   neriješenih predmeta, sa   ukupno 33  sudija (uključujući i predsjednika suda)  i sedam stručnih saradnika.  Program se radi u trenutku kada se zna da je jedno radno mjesto od dosada biranih 40 sudija i stručnih saradnika   nepopunjeno.

Za ostalih osam sudija predviđenih Odlukom VSTV od 16.12.2009.g. i Pravilnikom  o unutrašnjoj organizaciji i sistematizaciji od 25.01.2010.godine sudu je tek sada Nacrtom budžeta za 2018.g. planirana plata za ukupno 200 zaposlenih, umjesto  do ove godine odobravanih 159 plata. 
U toku 2017.godine sud je  uspio dostići kolektivnu normu od 131,73 %.

S obzirom na to da će jedna sudija biti na porodiljskom dopustu cijelu godinu i da je jedno mjesto dodatnog sudije nepopunjeno, te da je i u 2017.g. bilo bolovanja i nepopunjenosti  ukupno 2,5 godine rada jednog sudije očekuje se da će sud i u 2018.godini postići normativ rada sa 135 %. 
II

Program rada izrađen je i u odnosu  na raspoloživa sredstva za rad suda utvrđena Nacrtom  Budžeta Zeničko-dobojskog kantona za  2018.godinu. 
	Za:
	Odobreno (KM)  u 2018.g.
	Sud tražio  (KM)   u 2018.  
	Odobreno (KM)  u 2017.g.
	Odobreno  2018/2017
	Odobreni budžet 2018/ sud tražio za 2018

	Nabavku materijala
	117.000,00  
	117.000,00 
	99.590,00
	117 %
	100 %

	Komunalne usluge
	230.000,00  
	315.000,00 
	223.599,00
	103 %
	73 %

	Tekuće održavanje
	  78.840,00  
	  78.000,00 
	35.214,00
	224 %
	101 %

	Putni troškovi
	  10.000,00 
	  10.000,00 
	7.470,00
	134 %
	100 %

	Ugovorene usluge
	170.000,00
	191.000,00 
	170.600,00
	100 %
	89 %


Iznosi koje je sud tražio  usklađeni su sa Smjernicama VSTV za izradu  budžeta koje ono sačinjava po članu  69. Zakona o sudovima u F BiH. Prikazani  podaci pokazuju da je sudu  prvi put u posljednjih 15 godina odobreno na nekim stavkama i više nego je tražio, na nekim isto ili približno isto. Procjenjuje se da će sud sa ovakvim sredstvima biti u poziciji  da ostvari ovaj program rada. 

III

Sud će rješavati predmete prema Planu rješavanja za 2018.g.Osim toga radiće se i po Planu rješavanja stečajnih predmeta i predmeta u kojima su stranke subjekti pod stečajem.Radiće i sve hitne predmete bez obzira na ove planove. Nadalje će u maksimalnoj  mjeri rješavati izvršne komunalne predmete iz SOKOP računarskog programa.
IV

Saglasno obavezama iz Pravilnika o unutrašnjem sudskom poslovanju („Službeni glasnik BiH“,broj:62/12 ) sud će tokom cijele godine pratiti  vlastitu sudsku praksu i praksu drugih sudova i tako je ujednačavati te dostizati maksimalan kvalitet svoga rada. Ove aktivnosti provodiće se kroz odvojene ili zajedničke sjednice  (parnično, privredno,  stečajno, krivično i prekršajno) svih osam  sudskih odjeljenja, te prezentiranjem vlastitih odluka(presuda i rješenja) od strane svih sudija drugim sudijama.
V

Naročitu pažnju svi službenici suda i svi nosioci  pravosudnih  funkcija posvetiće svim sudskim strankama (tužiteljima, tuženima, punomoćnicima i ostalim) tako što će kroz svaki pismeni ili usmeni kontakt odmah davati sve potrebne i potpune informacije.

Plan po odjeljenjima 

Krivično odjeljenje i odjeljenje za maloljetnički kriminal
Uz očekivani priliv predmeta od oko 2.500  svih vrsta krivičnih predmeta,( u 2017.godini bilo ih je 2.391) ) i ukupno riješenih 2.399  svih vrsta krivičnih spisa  ovim Programom planira se da će krivično odjeljenje riješiti 2.500   svih vrsta krivičnih predmeta.
Ukoliko se smještajni kapaciteti u KP Zavodima povećaju biće  i više s obzirom na to da  se u  broju  neriješenih  od  755  sa 31.12.2017.g. nalazi  i 304 Iks predmeta.

 S obzirom na to da je priliv  Km predmeta u 2017.g. bio svega 2,  za 2018.g.  planira se  rješavanje svih pristiglih ovakvih  predmeta.
Parnično odjeljenje

Od postojećih  sa 31.12.2017.g.  2.426  i novopristiglih  Mal predmeta   planira  se da će  sud riješitii 4.600. Ovo se planira  s obzirom na to da   su radna mjesta svih sedam stručnih saradnika popunjena.
Za predmete oznake P i Rs kojih je 31.12.2017 .godine ostalo 815 , a riješeno 1.516,  očekuje se da će se riješiti  1.600. Ponavlja se da je jedna sudija sa P referata u ovoj godini na porodiljskom dopustu. 
Privredno odjeljenje, Stečajno i registarsko  odjeljenje 
U ovim odjeljenjima  planira se ažurno rješavanje svih predmeta na registru poslovnih subjekata. U 2017.godini riješeno je 4.804 predmeta Reg i Reg-z i ostalo neriješenih 28.

Na Ps referatu u prošloj godini riješeno je 390  predmeta  i ostalo neriješenih 271. S obzirom na to da ovaj referat   radi troje  sudija  očekuje se da će se riješiti svi ovi predmeti i još oko ½  očekivanog priliva.U 2017.godini priliv je bio 301, pa se tako očekuje i u 2018.godini.
Na Mals referatu ostalo je neriješenih 721  predmet, a riješeno je u 2017.godini  1.230.
S obzirom  na to da će ih raditi sedam stručnih saradnika  i da su i sudije zadužile jednu količinu očekuje se da će  riješiti 1.800 predmeta. Pri tome uzeto je kao pretposavljeni priliv 1.000 predmeta .( u 2017.g. to je bilo 899).
Na stečajnom i likvidacionom referatu  ostalo je  119 St i 78 L predmeta. Kako je riješeno 98 St  predmeta i  113  L predmeta   i za 2018.g. planira se riješiti sličan broj.

 Izvršno odjeljenje

Ovo odjeljenje započelo je  2018 .godinu sa 113.364    neriješenih   predmeta. Na ovom referatu radiće 29  sudija i stručnih saradnika (uz  druge referate). Od odjeljenja se očekuje  da će uspjeti riješiti 25.000 predmeta s obzirom da je u 2017 .godini uspio riješiti  23.859 i da su mnogi neriješeni predmeti  privedeni kraju rješavanja. 
Vanparnično odjeljenje

U odjeljenju je 31.12.2017.g. ostalo neriješenih  1.515  predmeta (V-55, O-1.459, Pom-1 ) Riješeno je u 2017.godini  1.822  (V-241, O-1.579 i  Pom-2 ). 
S obzirom na to da sud sada ostavinske predmete povjerava na rad notarima ne može se sa sigurnošću planirati koliko će ih notari okončati,ali se očekuje da to bude 1.500 predmeta.Za vanparnični referat očekuje se rješavanje svih 55  predmeta i potpuna ažurnost predmeta koji pristignu tokom godine.
Odjeljenje za maloljetnički kriminal

Ovo odjeljenje će zbog specifičnosti riješiti sve predmete  koji pristignu u rad suda.

Zemljišnoknjižni ured

U ZK uredu ostalo je na kraju 2017.godine svih vrsta predmeta 8.768   (Dn-2.891, 

KPU-1.567, Rz-121, Nar-0), a riješeno  je 26.370  (Dn-5.545, KPU-1.861, Nar-15.720 
i Rz-3.244).
Osim navedenog obrađeno je 9.484 predmeta harmonizacije oznaka katastarskih parcela sa oznakama iz katastarskih evidencija. Ostalo ih je neriješenih 4.189.

S obzirom  na to da će jedna z.k.referentica na porodiljskom dopustu biti do  10 mjeseca 2018.g. očekuje  se da će u 2018.g. z.k.ured riješiti na Dn referatu  5.000 predmeta, na 
KPU-1.600 predmeta i sve Nar i Rz predmete.
Harmonizaciju će i dalje raditi vanjski saradnici angažovani ugovorom o djelu sa Federalnom geodetskom upravom.

Prekršajno odjeljenje

Krajem 2017.godine u ovom odjeljenju ostalo je neriješenih na Pr referatu 1.484 predmeta. Riješeno je 1.170   predmeta. Očekuje se da  će se u 2018.godini uspjeti riješiti  2.100 predmeta.Ovo je izračunato  s obzirom  na to da su prekršajnim referatom  krajem 2017.g.  ponovo zaduženi četvero sudija umjesto do tada svega dvije sudije. 
Opšta sjednica sudija, stručni kolegij, kolegij sudske uprave  i rad po sudskim odjeljenjima 

U 2018  .godini svih  osam odjeljenja  održavaće sjednice odjeljenja najmanje jedan  puta mjesečno Na sjednicama će se redovno razmatrati izvještaji o preostalim  starim  predmetima, razlozi zbog kojih se pojedini  ne mogu okončati, razmatrati novi propisi, drugostepene odluke i u punoj mjeri ujednačavati sudska praksa.

Opšta sjednica svih sudija održavaće se po potrebi. 

Stručni kolegij (sve sudije i svi stručni saradnici održaće se najmanje  svaka tri mjeseca). 

Kolegij sudske uprave održavaće se jednom mjesečno.

Edukacija

U toku 2018.godine sve sudije i svi stručni saradnici biće upućeni na obaveznih  tri  odnosno  osam   dana edukacije u organizaciji Centra za edukaciju sudija i tužilaca (CEST).
Na odgovarajuću edukaciju uputiće se i svi državni službenici u sudu (sekretar, šef odsjeka sudske pisarnice, portparol, saradnik za izvršenje krivičnih sankcija, šef odsjeka za opšte i računovodstvene poslove, šef sudskih izvršitelja, te z.k.referenti.)

Ostali sudski službenici biće educirani u mjeri u kojoj to finansijske mogućnosti suda budu dozvoljavale.

Odnosi sa javnošću

Radi osiguranja transparentnosti rada suda saglasno odredbi člana 8. Zakona o sudovima u Federaciji BiH („Službene novine FBiH“, broj:38/05, ....52/14 ) sud će tokom cijele godine davati obavještenja  javnosti  o toku sudskog postupka, objavljivati pojedine,   posebno značajne sudske odluke i davati druge informacije od interesa za javnost.

U tom pravcu održaće se najmanje dvije konferencije za medije na kojima će se prezentirati izvještaj o radu za 2017 .godinu i polugodišnji izvještaj za 2018.godinu.

Pretežan broj informacija saopštavaće se na Web stranici suda i na dane otvorenih vrata u sudu koje će svake sedmice održavati portparol suda.

Opremanje suda

Sud će tokom godine iz iznosa od 78.400,00 KM na ime tekućeg  održavanja obnavljati  i održavati u ispravnom i funkcionalnom stanju unutrašnji prostor sudske zgrade.

Očekivaće početak  dogradnje sudske zgrade kako je najavljeno iz VSTV i Evropske komisije, odnosno IPA fondova. Zavisno od početka gradnje tražiće se raspisivanje konkurska  za nepopunjenih osam sudija i pratećih službenika. Ukoliko se to sve realizuje tokom 2018.g. sud će riješiti mnogo više predmeta od količina planiranih ovim programom rada.

Opremanje suda računarskom opremom i kancelarijskim namještajem zavisiće od odluka nadležnih organa  Zeničko-dobojskog kantona.  
                                                                                                            PREDSJEDNICA SUDA

                                                                                                                    Dijana Ajanović

